
Snorri Brend

Orsøkin til hetta var, at tann 
stoypti parturin av brim­
garðinum var brotnaður og 
koppaður inn í sjálva inn­
siglingina.

Hetta førdi við sær, at tað 
slepst best inn í bátahylin 
á flóð, meðan bátar, ið eru 
ókunnugir við umstøðurnar 
í bátahylinum í Kvívík, áttu 
at verið meiri ansnir.

– Vit valdu tá at gera vart 
við hetta. Vit hugsaðu tá mest 
um bátar, sum vóru á veg til 
bátastevnuna í Vestmanna, 
so teir ikki komu inn higar 
uttan at vita av nøkrum, sig­
ur Dánjal Petur Müller, borg­
arstjóri.

Síðani hevur verið arbeitt 
við at kanna, hvussu ein kann 
koma hesum trupulleikanum 
til lívs. Hetta er ikki bara sum 
at siga tað, tí tann stóri garð­

urin vigar rættiliga nógv – 
helst upp í móti 30 tonsum.

Sum skilst er ætlanin at 
gera ein part av upprudd­
ingini í ár, í summar helst. 
Men talan er um eitt stórt og 
tungt arbeiði, sum má gerast 
við skipi og froskmanni.

– Vit arbeiða við ymiskum 
loysnum, sigur hann.

Brimskaði
Partur av brimgarðinum í Kvívík var brotnaður og koppaður inn í 
bátahylin. Hetta gjørdi tað trupult hjá bátum at sleppa inn í hylin

Tungt arbeiði at 
rudda bátahylin
Kvívík Fyri sløkum mánaði síðani boðaði 
Kvívíkar kommuna frá, at trupult var at 
sleppa inn í bátahylin í bygdini

Festivalur Kristina Bærendsen og 
Evi syngja á Summar Festivalinum 

Mentanarnáttina, fríggja­
kvøldið klokkam 19 verður 
eitt tiltak i hølunum, har 
Kjallarin áður var á Áar­
vegnum í Havn.

Hetta er eitt 
stuðulstiltak fyri at 
skumpa undir, at Tórs­
havnar Musikkskúli fær 

hús.
Tiltakið verður skipað 

sum pallborðfundur 
millum býráðslimirnar 
Jógvan Arge, Annfinn 
Brekkstein, Heðin Mort­
ensen og Sjúrð Olsen.

Í dag kunnu vit í Miðlahús­
inum hátíðarhalda, at Viku­
Blaðið hevur eitt ár á baki í 
okkara samtaki, tí júst í dag 
er eitt ár síðani, at Miðlahúsið 
yvir tók og gav út fyrsta ein­
takið av VikuBlaðnum.

Tað vóru teir báðir Petur 
Slyne og Petur Mohr Reinert, 
sum í januar í 2000 góvu út 
fyrsta eintakið av blaðnum. 
seinni varð tað selt til P/F 
Vinnuvitan, sum so aftur 

varð selt til Dimmalætting.
Í desember í 2008 fóru 

bæði Vinnuvitan og Viku­
Blaðið á húsagang, eftir at 
Dimmalætting hevði rikið 
tey í níggju mánaðir.

Petur & Petur gjørdu eina 
roynd at geva blaðið útaftur 
í 2010, men seldu VikuBlaðið 
til Miðlahúsið 2. juni í fjør 
– og fyrsta blaðið kom úr 
Miðlahúsinum 6. juni.

Inntøkur 
landskassans 
6,6 milliónir 
krónur hægri 
higartil í ár

Samanlagt vóru inn­
tøkur landskassans av 
skatti og avgjøldum 6,6 
mió. kr. hægri fyrstu 
5 mánaðirnar í ár 
samanborið við somu 
tíð í fjør. Avgjalds­
inntøkurnar vóru 31,9 
milliónir krónur hægri, 
meðan vanligi lands­
skatturin saman við 
eftirlønarskattiønum 
var 25,3 milliónir krón­
ur lægri.

Vøksturin hevur 
verið serliga stórur í 
meirvirðisg jaldsinn­
tøkunum, sum vóru 26,5 
milliónir krónur ella 
góð 5% hægri fyrstu 5 
mánaðirnar í ár sam­
anborið við somu tíð 
í fjør. Skrásetingar­
gjaldið hevur verið 4,4 
milliónir krónmilliónir 
krónur hægri og aðrar 
avgjaldsinntøkur hava 
verið umleið 1 millión­
ir krónur hægri fyrstu 
5 mánaðirnar í ár.

Vøksturin í meir­
virðisgjaldinum á 5% 
hevur sostatt verið 
hægri enn vøkstur­
in í lønum og øðr­
um veitingum, sum 
vórðu goldnar umveg­
is a-skattaskipanina. 
Her var vøksturin 4,2% 
fyrstu fimm mánað­
irnar í ár samanborið 
við somu tíð í fjør. 

Tvær av fremstu songkvinn­
unum í landinum í hesum 
døgum verða við á Summ­
ar Festivalinum í ár. Krist­
ina Bærendsen og Evi, sum 
báðar syngja country, verða 
við á festivalinum í Klaksvík 
í august. 

Kristina Bærendsen er 
serliga kend sum partur av 
bólkinum hjá countrykongi­
num Halli Joensen, har hon 
bæði hevur sungið solo og 
duettir, men Kristina Bær­
endsen stendur eisini á 
egnum beinum sum song­
kvinna.

Hon hevur seinastu vik­
urnar havt framførslur sum 
solistur, og tað hevur veru­
liga flutt hana fram í ljósið 
sum ein framúr góð song­
kvinna.   Kristina syngur 
kendar countrysangir, og 
hon er eisini farin undir at 
gera egnar sangir, sum vit 
vónandi fara at hoyra meira 
til komandi tíðina. 

Fyrstu ferð, Evi sang al­
ment, var í sínum egna brúd­
leypi í august mánaði 2010. 
Síðani hevur tað gingið við 
rúkandi ferð. Hon hevur ver­
ið í Nashville og tikið upp, 
hon hevur givið fløgu út, 
spælt á konsertum og verið 
tilnevnd til amerikanskar 
countryheiðurslønir.  Fløgan 
hjá Evi, Wishing Well, sum 
kom út í fjør, er nú útgivin 
í Danmark og Noregi, og 
sangurin Blue Radio hevur 
verið spældur í radio í okkara 
grannalondum. 

Summar Festivalurin 
verður hildin í døgunum frá 
2. til 4. august.

Skálafjørðurin 
er framúr til 
kappróður
Ongastaðni eru karmarnir so víðir bæði annan vegin og hin vegin at rógva kapp, sum teir eru tað á Skálafjørðinum, har 
FM kappróður verður leygardagin

